PARA,

RECUPERARMOS
A LINGUA

25 DE NOVEMBRO DE 2008
DIA DA NON-VIOLENCIA CONTRA AS MULLERES

0 feito de os usos sociais dominantes
exerceren unha maior presién social sobre
as mulleres explica a constatacion de se
situaren sempre nun chanzo que implica
unha maior correccién e aproximacion a
norma linglistica de referencia. Un dos
elementos de autodefensa das mulleres
contra a sta exclusién social foi, pois, a
incorporacién como natural dunha
seguranza linglistica baseada na
lexitimidade que o sistema concedia aos
seus modos de falar.

Por idénticas causas, en moitos contextos
de contacto linglistico foron as mulleres
-fundamentalmente das clases medias e
elevadas- as que, en maior medida,
abandonaron a lingua propia para se
adecuaren ao modelo de prestixio.
Cumprian asi o papel que
simbolicamente 1lles asignara a mesma
sociedade que non afondaba nas sdas
palabras a pesar de estaren 0S seus usos
lingUisticos atelgados de matices que
deberian lexitimar as slas voces a
reclamaren ser escoitadas. 0 discurso
normalizador, que pretendia e pretende a
recuperacion de dmbitos de usos para o
noso idioma, recolleu sempre como
preocupante o escaso emprego que as
mulleres fixeron (e fan) da lingua galega
sen se ocuparen de facer visible que
respondia, mais unha vez, a unha
subordinacion esixida polo mesmo
sistema que promove a divisién do
traballo entre os sexos e que tira
beneficios do oculto traballo feminino.

Queremos aproveitar a data do 25 de
novembro, dia da non-violencia contra as
mulleres, para facer publica a nosa
denuncia de ser esta unha outra forma de
violencia que debe ser erradicada para
recuperarmos a nosa dignidade e
manifestar publicamente o noso
compromiso de nos construirmos,
individual e colectivamente, na lingua
propia deste pais.

Sabemos que os procesos de restitucion
histérica son lentos e complexos e é por
1so que defendemos que cada persoa vaia
incorporando e/ou mellorando o galego
nas slas interacciéns sociais, na sta
presenza publica e no exercicio das stas
responsabilidades profesionais, e
solicitamos que acudan ou que nos fagan
chegar os seus textos (ao enderezo
electronico snl@udc.es), para faceren
efectivo este compromiso, o propio dia
25 de novembro, a partir das 10:00 horas
e durante toda a xornada & Praza da
Farifia (Azcarraga) onde levaremos a
cabo unha lectura pdblica coa intencidn
de nos afortalar individualmente e de
contribuirmos a configurar un nds
decidido a mudar todas e cada unha das
situacidns de dominio que se exercen
sobre o planeta.

